
Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut

ingerlateqqippara:

Naalakkersuisunut apeqqut:  
Nunatta  sineriaani  qilalugarniartarneq  piniartortatsinnut  pissarsiffiunerpaasinnaasoq  anguniarlugu 
Naalakkersuisut  qanoq  iliuuseqarsinnaappat?  Qilalukkat  aalisagartortarnerat  qanoq 
malinnaaffigineqarpa?  Aamma  aalisakkat  suut  qilalukkanit  qernertanik  qaqortanillu 
nerineqartarpat? qanorlu amerlatigisut?
 

Tunngavilersuut:
 Naluneqanngitsutut ukiuni kingullerni tusartarparput qilalukkat qaqortat qernertallu amerliartortut. 
Aaamma tamanna pissutissaqarluartoq naatsorsuutigisinnaavarput, tassami ilisimaneqartutut nunatta 
avannaani siornatigut qilalukkanik ungusilluni piniartarneq inerteqqutaalernikuuvoq aamma ukiuni 
kingullerni  sassisarneq  aamma  qilalugarpassuarnik  pisaqarfiusartoq  pinngortitap  allanngornera 
pissutaalluni  nalaatassaajunnaarsimavoq. Siusinnerusukkut  qilalukkat  qernertaq  nunatta  sineriaata 
eqqaani  ukiumut  60.000  tonsinik  qaleralittortartut  nalunaarutigineqarnikuuvoq.  Maannakkut 
qilalukkat  aalisakkanik  qanoq  amerlatigisunik  ukiumut  nerisaqartarnersut  erseqqissumik 
paasineqarsimanerpa ?  


